
Kisba 12.  

Napprezza l-funzjoni tat-tema/i f'testi 

letterarji. 

 

Kriterju tal-Assessjar 12.3e.  

Nikkummenta b'mod kritiku fuq ir-relazzjoni 

bejn it-tema/i u s-sottotema/i, u r-relazzjoni 

mat-titlu magħżul biex jinħoloq effett wieħed 

u kumpless fil-qarrejja. 
 

 



 
 
 

Irrifletti u ikteb 
 
 
 
 
 
 
 

X'tema/i tispikka/jispikkaw malli taqra 

t-titlu Waħdi? 
 
 

 

X'temi jistgħu jkunu marbutin 
 

magħha/hom? 
 
 
 
 
 
 
 
 
 
 
 
 
 
 
 
 



 
 

 

 
 

It-titlu mal-ewwel jindika s-solitudni u 

l-element awtobijografiku tal-poeta. 

Biex tifhem aħjar din il-poeżija aqra  

l-artiklu dwar ħajjet Dun Karm  

mill-Akkademja tal-Malti. 

 
 

https://akkademjatalmalti.org/bijografiji/dun-karm/
https://akkademjatalmalti.org/bijografiji/dun-karm/
https://akkademjatalmalti.org/bijografiji/dun-karm/


 

 

Xi ġrajjiet mill-bijografija ta' Dun Karm 
 
 
 

Dun Karm kellu tfulija sabiħa u mimlija 
daqs bajda, kien jgħożż lil ommu u meta 
kiber kien jgħix fis-Seminarju fejn kien 

jgħallem. 
 
 

Il-mewt ta’ ommu (1909) u r-riforma fis-
seminarju (1910) li ma ħallietx 

lill-għalliema jibqgħu jgħixu fl-istess bini 
tas-seminarju, wasslu biex Dun Karm 
spiċċa f'solitudni fiżika u emozzjonali. 



  



 
 
 
 

In-nota 

F'lejla sabiħa u friska, il-poeta jpoġġi fuq 

blata ħdejn il-baħar u jibda josserva 

l-ġmiel tan-natura ta' madwaru (it-tema 

tan-natura). 

Dan ix-xenarju kalm jġiegħlu jaħseb u 

jiftakar f'hena tfulitu (v. 9) meta kollox 

kien jagħmlu kuntent filwaqt li ma kien 

jinkwieta fuq xejn (it-tema tat-tifkiriet). 



Hu jiftakar f'bosta affarijiet fosthom: 

fis-siġar, fil-widien, fir-raba', u fix-xemx li 

kien jgħożż 

U stħajjilt nisma' leħni darb'oħra 

Jidwi fostkom daħkani u ferħan, 

(v. 17-18). 

Dun Karm jiftakar fi sħabu mimlija 

innoċenza u tjieba u fuq l-attivitajiet li 

kien jagħmel:  

"Jew nittarraf, nixxabbat, niġġerra" (v.21) 

"Jew bit-tajra fuq xifer ta' bejt." (v. 28) 



Il-poeta fuq kollox jiftakar fil-familja, 

l-aktar fl-għażiża ommu li issa kienet 

mietet (it-tema tal-omm). 

Dak il-ħin "Ħassejt demgħa titgerbeb fuq 

wiċċi" (v.41) għax il-poeta jerġa’ lura 

fil-preżent, waħdu f'xatt il-baħar 

(it-tema nostalġika u tas-solitudni). 



Fil-kritika tiegħek ħares lejn din in-nota 
bħala gwida. 

Inkludi wkoll il-binja u termini letterarji li 
jsaħħu t-temi u spjega x'inhu l-effett 
tagħhom fuq il-qarrejja. 
 
 
 
 
 
 
 

Il-binja: 
 
 

 

Strofi: Kwartini 
 

Versi: Dekasillabi (10) 
 

Rima: Imqabbża (a-b-ċ-b) 



Xi termini letterarji: 

Epiżewski (ir-ripetizzjoni ta' kelma jew 

ta' għadd ta' kliem mingħajr ma jinfirdu 

minn xulxin): "Waħda f'waħda" (v. 6). 

Eliżjoni (it-telfa ta' vokali fi tmiem 

kelma quddiem il-vokali li tibda kelma 

oħra): "darb'oħra" (v.17). 

Interjezzjoni (kelma li biha jitfissru 

għadd ta' sentimenti: "Oh xi żmien!" 

(v.29). 



Metafora (l-applikazzjoni ta' kelma 

jew espressjoni lil xi ħaġa li ma 

tgħoddx għaliha litteralment): 

"f'dik il-għafsa ta' qalb" (v. 45). 

Personifikazzjoni xejriet umani lil xi 

ħaġa li mhix umana): "il-baħar 

jitbewwes max-xtajta" (v. 7) 

Apostrofi (l-indirizz dirett): "Omm" 

(v. 37) 

 

Tista' ddaħħal oħrajn ma'/flok dawn. 



Tinsiex tħares lejn il-vokabolarju 

fl-analiżi tiegħek. 

L-analiżi tal-vokabolarju tista' tgħinek 

tifhem aktar is-sentimenti tal-poeta 

wkoll. 

 

Bħall-ferħ li jinħass f'"safi", "l-isbaħ" u 

"ferħan". 
 

 



Inkludi kwotazzjonijiet mill-poeżija biex 

issaħħaħ l-analiżi. 
 

 

L-aħħar u mhux l-anqas iffoka fuq 

x'ħassejt waqt il-qari bħala għajnuna. 



IT-TEMI 
 
 
 
 
 
 

Is-solitudni - L-awtobijografija 
 
 
 
 
 
 
 

 
IS-SOTTOTEMI 

 
 
 
 
 

 

In-natura - In-nostalġija -  

It-tifkiriet - L-omm 
 
 
 

 

 

Jekk taħseb li hemm aktar inkludihom fil-kritika tiegħek. 



 

Ħin il-kwiżż 
 
 
 
 
 
 

 

https://learningapps.org/watch? v=pxskgurav21 


